
राज्‍य सभा
मौखिक प्रश्‍न सं. *146 
सोमवार, 24 दिसंबर, 2018/3 पौष, 1940 (शक)
कुण्डली-मानेसर-पलवल एक्सप्रेसवे
*146. श्री सुशील कुमार गुप्ताः 
क्या सड़क परिवहन और राजमार्ग मंत्री यह बताने की कृपा करेंगे किः
(क) क्या सरकार की कुण्डली-मानेसर-पलवल (के एम पी) एक्सप्रेसवे के साथ-साथ समानान्तर सड़क (सर्विस रोड) की सुविधा प्रदान करने की कोई योजना है ताकि ग्रामवासी अपने दैनंदिन कार्य बिना किसी कठिनाई के पूरा कर सकें; और
(ख) सरकार ने यह सुनिश्चित करने के लिए क्या-क्या कदम उठाए हैं कि राजमार्ग पर गांवों को जोड़ने वाली कोई भी सड़कें, राजस्व सड़कें अथवा जलमार्ग अवरुद्ध न हों?

उत्‍तर
सड़क परिवहन और राजमार्ग मंत्रालय में राज्‍य मंत्री

(श्री मनसुख एल. मांडविया)
(क) एवं (ख):
कुण्डली-मानेसर-पलवल एक्सप्रेसवे हरियाणा राज्‍य की परियोजना है। हरियाणा राज्‍य से प्राप्‍त जानकारी विवरण में संलग्‍न है।
 

‘कुण्डली-मानेसर-पलवल एक्सप्रेसवे’ के संबंध में श्री सुशील कुमार गुप्ता द्वारा दिनांक 24.12.2018 के लिए पूछे गए राज्‍य सभा मौखिक प्रश्‍न संख्‍या *146 के भाग (क) एवं (ख) के उत्‍तर में उल्‍लिखित विवरण
(क) एवं (ख):
कुंडली-मानेसर-पलवल (केएमपी एक्सप्रेसवे) राजमार्ग का निर्माण का निष्‍पादन हरियाणा सरकार द्वारा अपनी एजेंसी हरियाणा औद्योगिक और अवसंरचना विकास निगम (एचएसआईआईडीसी) के माध्यम से किया गया था और यह कार्य पहले ही पूरा हो चुका है। केएमपी एक्सप्रेसवे को पूर्णत: पहुंच नियंत्रित 6-लेन के एक्सप्रेसवे के रूप में डिज़ाइन और विकसित किया गया है। इसलिए कुंडली-मानेसर-पलवल (केएमपी) एक्सप्रेसवे पर सर्विस रोड की व्‍यवस्‍था किए जाने की कोई योजना नहीं है। यह सुनिश्‍चित किए जाने के लिए कि कोई भी सड़क, राजमार्ग से जुड़ने वाले गांव, राजस्‍व सड़कें या जल प्रवाह अवरुद्ध न हो, पैदल यात्री क्रॉसिंग, मवेशी क्रॉसिंग, अंडरपास (सिंगल स्पैन), अंडरपास (मल्टी स्पैन), कृषि वाहन अंडरपास, छोटे और बड़े सिंचाई पुलों की 135.650 किमी केएमपी एक्सप्रेसवे पर पर्याप्‍त संख्‍या में व्‍यवस्‍था की गई है। संपूर्ण केएमपी एक्सप्रेसवे पर लगभग इस प्रकार की कुल 217 अवसंरचनाएं प्रदान की गई हैं।
*****
